
ᐱᒋᐊᕐᓂᖓ 

ᐋᖅᑭᒃᓱᐃᕙᓪᓕᐊᓂᖅ ᑎᐹᖕᒥᒃ ᐊᐅᓚᑦᑎᓂᕐᒧᑦ ᐱᖁᔭᐅᑉ ᐊᕐᕌᒍᑕᒫᑦ ᐅᓂᒃᑳᖑᓂᖓ 
ᑕᐃᒪᐃᑎᑕᐅᔭᕆᐊᖃᖅᐸᒃᐳᖅ ᐋᓐᓂᐊᖃᕐᓇᙱᑦᑐᓕᕆᔨᓪᓗᐊᑕᕐᒧᑦ (CMOHᒧᑦ) ᒪᓕᒐᑎᒍᑦ 
ᑕᐃᒪᐃᑦᑎᕆᐊᖃᖅᑎᑕᐅᑎᓪᓗᒍ ᑎᐹᖕᒥᒃ ᐊᐅᓚᑦᑎᓂᕐᒧᑦ ᐱᖁᖁᔭᐅᑉ ᐃᓗᐊᒍᑦ (TCA
ᖑᓂᕋᖅᑕᐅᒋᓪᓗᓂ) ᓄᓇᕗᒻᒧᑦ ᑖᓐᓇ ᐅᓂᒃᑲᐅᓯᖅ ᐅᓂᒃᑲᐅᓯᖃᖅᐳᖅ TCAᒧᑦ 
ᐊᐅᓚᓂᕆᔭᐅᔪᓂᒃ ᑕᒫᓂ ᐅᑭᐅᖅᑕᖅᑐᒥ ᐊᕕᒃᓯᒪᓂᕐᒥ ᐄᐳᕈ 1, 2016−ᒥᑦ ᒫᑦᓯ 31, 2017−ᒧᑦ.  
 

ᐊᑉᕌᒎᓵᖅᑐᓂ ᖁᓕᓂ ᐊᒥᓱᐃᑦ ᑲᓇᑕᒥᐅᓄᑦ ᐱᔪᓐᓇᕐᓂᖃᕐᕕᒋᔭᐅᔪᑦ ᑕᐅᑐᖃᑦᑕᖅᓯᒪᕗᑦ 
ᐊᑐᕈᓐᓃᖅᐸᓪᓕᐊᖑᔭᕐᓂᕆᔭᐅᔪᓂᒃ ᓱᐴᖅᑐᖅᑐᖃᖃᑦᑕᕐᓂᐊᕝᖓᓂ; ᑕᒪᓐᓇ 
ᐊᑐᕈᓐᓃᖅᐸᓪᓕᐊᓂᕆᔭᐅᔪᖅ ᑕᑯᔭᐅᓯᒪᙱᓚᖅ ᓄᓇᕗᒻᒥ. ᐃᓗᓕᖃᐅᑦᑎᐊᖅᑐᒥᒃ ᐱᐅᔪᓂᒃ 
ᐊᑐᖅᑎᑦᑎᑦᑎᐊᕈᒪᓂᕐᒧᑦ ᖃᐅᔨᓴᖅᓯᓂᕐᒧᑦ (LQASH) ᖃᐅᔨᓴᖅᓯᓂᕐᒥᒃ ᐱᓕᕆᔪᖃᓚᐅᖅᐳᖅ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ ᖓ(ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ) 2016−ᖑᑎᓪᓗᒍ. ᑕᒪᓐᓇ 
ᖃᐅᔨᓴᕐᓂᕆᔭᐅᔪᖅ ᑕᑯᑎᑦᑎᓚᐅᖅᐳᖅ 74%−ᒋᔭᖏᑦ ᓄᓇᕗᒻᒥᐅᑦ ᐊᕐᕌᒍᓖᑦ 16ᓂᒃ 
ᐅᖓᑖᓂᓗ ᓱᐴᖅᑐᓚᐅᖅᐳᑦ ᑕᖅᑮᑦ 6 ᐃᓗᐊᓂ ᑕᒪᓐᓇ ᖃᐅᔨᓴᕐᓂᖅ 
ᐱᓕᕆᐊᖑᓚᐅᙱᓐᓂᖓᓂ [1]. ᑕᒪᓐᓇ ᖃᓄᐃᓕᕙᓪᓕᐊᓂᕆᔭᐅᔪᖅ ᑕᑯᔾᔪᑕᐅᔪᓐᓇᕆᕗᖅ 
ᐅᓄᖅᓯᕙᓪᓕᐊᓂᕆᔭᖏᓐᓄᑦ ᖃᔅᓯᐅᓂᖏᑕ ᓯᒡᒐᓖᑦ ᓂᐅᕐᕈᑕᐅᓯᒪᔪᑦ ᑕᒫᓂ ᐊᕕᒃᓯᒪᓂᕆᔭᐅᔪᒥ 
ᐅᑭᐅᖅᑕᖅᑐᒥ 20162017−ᒥᓗ 58.9ᒥᓕᐊᓐ−ᖑᓚᐅᖅᖢᑎᒃ, ᑕᒪᓐᓇ ᑕᑯᑎᑦᑎᓪᓗᓂ 
ᐅᓄᖅᓯᒋᐊᕐᓂᖏᓐᓂᒃ 2−ᒥᓕᐊᓐ ᐅᖓᑖᓄᑦ (ᑕᒪᓐᓇ ᐅᓄᖅᓯᒋᐊᕐᓂᖃᖅᖢᓂ 4%−ᒥᒃ 
ᐊᕐᕌᒎᓚᐅᖅᑐᒥᑦ1 [2] [3]. ᒫᑦᓯ 2017−ᒥ ᐱᓇᔪᒃᑐᖃᕐᓂᖓᓄᑦᒥᑭᒡᓕᒋᐊᖅᑎᑦᑎᓇᓱᒍᒪᓪᓗᑎᒃ 
ᑕᕝᕚᑭᑐᖅᐸᖕᓂᕆᔭᐅᔪᓂᒃ, ᑮᓇᐅᔭᓕᕆᔨᒃᑯᑦ ᓄᑖᙳᕆᐊᖅᑎᑦᑎᓚᐅᖅᐳᑦ ᑎᐹᖕᒧᑦ 
ᑖᒃᓰᔭᖅᑎᑦᑎᕙᖕᓂᕐᒧᑦ ᐱᖁᔭᕐᒥᒃ (TTAᒥᒃ) ᐅᓄᖅᓯᒋᐊᖅᑎᑦᑎᔪᒪᓪᓗᑎᒃ ᐅᑭᐅᖅᑕᖅᑐᒥ 
ᐊᕕᒃᓯᒪᓂᕐᒥ ᑖᒃᓰᔭᕐᓂᕆᔭᐅᕙᒃᑐᓂᒃ ᑕᒪᐃᓐᓄᑦᑎᐊᖅ ᑕᕝᕚᑭᓕᒫᓄᑦ; ᑕᒪᓐᓇ ᐃᓚᖃᖅᖢᓂ 
$0.05−ᒥᒃ ᐅᓄᖅᓯᒋᐊᕐᓂᕆᔭᐅᔪᒥᒃ ᐊᑕᐅᓯᕐᒧᑦ ᓯᒡᒐᓖᒧᑦ  
 

ᑎᐹᖕᒥᒃ ᐊᑐᖅᐸᖕᓂᖅ ᐊᑕᑎᑕᐅᕙᒃᐳᖅ ᖃᔅᓯᑲᓪᓚᖕᒪᕆᖕᓄᑦ ᐋᓐᓂᐊᕐᓂᕆᔭᐅᕙᒃᑐᓄᑦ 
ᐃᓚᒋᔭᐅᓪᓗᓂ ᐆᒻᒪᑎ ᑕᖃᖏᓪᓗ ᐋᓐᓂᐊᕐᓂᕆᕙᒃᑕᖏᑦ, ᐊᔾᔨᒌᙱᑦᑐᓂᒃ ᑳᓐᓱᓂᒃ ᐊᒻᒪᓗ 
ᐊᓂᖅᓵᖅᑐᑎᐊᙱᓐᓂᕐᒧᑦ ᐊᓐᓂᐊᕆᔭᐅᓕᖅᐸᒃᑐᖅ (COPD−ᖑᓂᕋᖅᑕᐅᓪᓗᓂ) [4]. 2015−ᒥ 
ᐊᖑᑎᑦ ᐊᕐᓇᐃᓪᓗ ᓄᓇᕗᒻᒥᐅᑦᐅᔾᔨᕐᓇᖅᑐᒻᒪᕆᖕᒥᒃ ᖁᑦᑎᒃᑐᒦᓐᓂᖅᓴᒥᒃ COPD−ᓴᖃᓚᐅᖅᐳᑦ 
ᑕᐅᑐᒃᖢᒋᑦ ᑲᓇᑕᒥᐅᑕᐅᖃᑎᒋᔭᐅᔪᑦ ᐃᒪᓐᓇᐅᓪᓗᓂᓗ, 1.95ᒥᒃ 3.02ᒥᒡᓗ 
ᐅᓄᕐᓂᖅᓴᐅᓪᓗᑎᒃ.2 [5]. 
                                                            
ᓄᓇᕘᓕᒫᖅ ᐊᕕᒃᓯᒪᓂᕆᔭᐅᔪᖅ ᐅᖃᐅᓯᖃᓚᐅᖅᐳᖅ ᓯᒡᒐᓕᓂᒃ ᓂᐅᕐᕈᑕᐅᕙᒃᑐᓂᒃ ᐊᑕᐅᓯᕐᒧᑦ ᓯᒡᒐᓖᒧᑦ 
ᐊᑕᐅᓯᕐᒧᑦ ᐊᕐᕌᒍᒋᔭᐅᔪᒧᑦ. 
COPD−ᖃᕐᓂᕆᔭᐅᕙᒃᑐᑦ ᖃᔅᓯᐅᓂᖏᑦ ᖃᐅᔨᔭᐅᕙᒃᐳᑦ ᐊᑐᖅᑐᖃᖅᖢᓂ ᑲᓇᑕᒥᐅᓄᑦ ᐋᓐᓂᐊᓪᓚᕆᒋᔭᐅᓕᖅᑐᓄᑦ 
ᐊᑐᖅᑕᐅᕙᒃᑐᒧᑦ ᐱᓕᕆᔾᔪᑕᐅᓪᓗᓂ. ᑕᒪᓐᓇ ᐱᓕᕆᔾᔪᑕᐅᕙᒃᑐᖅ ᑕᐃᒪᐃᓐᓂᕋᖅᑕᐅᕙᒃᐳᖅ ᐃᓄᒋᔭᐅᔪᓄᑦ 
ᐊᕐᕌᒍᓕᖕᓄᑦ 35−ᓂᒃ ᐅᖓᑖᓄᓪᓗ. 

ᑭᖑᓂᖓᓂ ᑐᓴᖅᑕᐅᔪᒃᓴᐃᑦ ᑎᐹᖕᒥᒃ ᐱᖁᔭᕐᒥᒃ ᐊᐅᓚᑦᑎᓂᕐᒧᑦ  
ᑖᓐᓇ TCA−ᒋᔭᐅᔪᖅ ᓄᓇᕗᒻᒧᑦ ᐊᑐᓕᖅᑎᑕᐅᓚᐅᖅᓯᒪᕗᖅ ᒪᐃᖑᑎᓪᓗᒍ 2004−ᒥ. ᑕᒪᓐᓇ 
ᐊᐅᓚᑎᑕᐅᕙᒃᐳᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑎᒍᑦ. ᑖᓐᓇ ᐱᖁᔭᖅ ᐊᑐᓕᖅᑎᑕᐅᓚᐅᖅᓯᒪᕗᖅ 
ᑭᐅᔾᔪᑕᐅᔪᒪᓪᓗᓂ ᐊᖏᔪᒻᒪᕆᖕᒥᒃ ᐊᑐᖅᑕᐅᔭᕆᐊᖃᓕᖅᐸᒃᑐᒥᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᖃᓄᐃᓐᓂᕆᔭᐅᔪᓂᒃ ᐊᒃᑐᐊᓂᖃᑲᐅᑎᒋᔪᓂᒃ ᐱᔾᔪᑎᖃᖅᖢᑎᒡᓗ ᑕᕝᕚᑭᒥᒃ ᐊᑐᕐᐸᖕᓂᕐᒧᑦ ᑕᒫᓂ 
ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥ. ᐱᔾᔪᑕᐅᓪᓗᐊᑕᖅᑐᑦ ᑐᕌᒐᐱᕆᔭᐅᔪᑦ ᑕᒪᑐᒪᓂ ᐱᖁᔭᕐᒥ 
ᐅᑯᐊᖓᕗᑦ: 

 ᐅᔾᔨᕐᓇᖅᓯᑎᑦᑎᓗᑎᒃ ᓴᐳᔾᔨᓯᒪᓗᑎᒡᓗ ᖃᓄᐃᙱᑦᑐᓐᓇᕐᓂᖏᓐᓂᒃ 
ᐃᓅᑦᑎᐊᕈᓐᓇᕐᓂᖏᓐᓄᓪᓗ ᓄᓇᕗᒻᒥᐅᑦ ᓇᓗᙱᑦᑎᐊᕐᓂᒃᑯᑦ ᑕᒪᒃᑯᐊ ᑭᒃᑯᑐᐃᓐᓇᓄᑦ 
ᐃᓂᒋᔭᐅᕙᒃᑐᑦ ᐃᖅᑲᓇᐃᔭᕐᕕᒋᔭᐅᕙᒃᑐᓪᓗ ᓱᐴᖅᑐᕐᓇᙱᒃᑲᓗᐊᕐᒪᖔᑕ; ᐊᒻᒪᓗ 

 ᒥᑭᒡᓕᒋᐊᖅᑎᑦᑎᔪᒪᓂᕐᒧᑦ ᐊᑐᕈᓐᓇᕐᓂᕐᒥᒃ ᑕᕝᕚᑭᓂᒃ, ᐱᓗᐊᙳᐊᖅᖢᓂ ᒪᒃᑯᒃᑐᓄᑦ, 
ᐅᑯᑎᒎᓇᖅ ᐊᔪᖅᑎᑦᑎᓂᒃᑯᑦ ᑕᑯᒃᓴᐅᑎᑦᑎᓂᕐᒥᒃ ᓂᐅᕐᕈᑎᖃᕐᓂᕐᒥᒡᓗ ᑕᕝᕚᑭᓂᒃ. 

 

ᒪᓕᒃᑕᐅᔭᕆᐊᓖᑦ TCA−ᒧᑦ ᐋᖅᑭᒃᓱᖅᑕᐅᓚᐅᖅᐳᑦ ᑭᖑᓂᒐᒍᓪᓗ ᐊᑐᓕᖅᑎᑕᐅᓚᐅᖅᖢᑎᒃ 
2007ᖑᑎᓪᓗᒍ. ᑖᒃᑯᐊ ᒪᓕᒃᑕᐅᔭᕆᐊᓖᑦ ᓇᓗᓇᐃᖅᓯᓪᓚᕆᓚᐅᖅᐳᑦ ᐊᑐᖅᑕᐅᕙᒃᑐᓂᒃ 
ᑕᒪᒃᑯᐊ ᓄᓇᕗᒻᒥ ᑕᕝᕚᑭᒥᒃ ᓂᐅᕐᕈᑎᖃᖅᐸᒃᑐᑦ3 ᒪᓕᒋᐊᖃᖅᐸᒃᖢᑎᒃ  TCA−ᒥᒃ.  
 

ᐃᑲᔪᖅᑐᖅᖢᒍ ᐱᓕᕆᐊᒃᓴᕆᔭᖓᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ “ᐅᔾᔨᕐᓇᖅᓯᑎᑦᑎᔪᒪᓪᓗᓂ, 
ᓴᐳᔾᔨᓯᒪᔪᒪᓗᓂ ᐱᐅᓯᒋᐊᖅᑎᑦᑎᔪᒪᓗᓂᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᖃᓄᐃᙱᑦᑎᐊᕈᓐᓇᕐᓂᖏᓐᓄᓪᓗ ᑕᒪᕐᒥᑦᑎᐊᖅ ᓄᓇᕗᒻᒥᐅᑦ” ᑖᓐᓇ ᓄᓇᕗᒻᒧᑦ ᑕᕝ 
ᕙ>ᑭᑐᓗᐊᖅᑕᐃᓕᒪᑎᑦᑎᓂᕐᒧᑦ ᐊᑐᖅᑕᐅᓇᔭᖅᑐᖅ ᐱᓕᕆᔾᔪᑎᒋᓗᒍ (TRFA−ᖑᓂᕋᖅᑕᐅᒋᓪᓗᓂ) 
ᐋᖅᑭᒃᓱᖅᑕᐅᓚᐅᖅᐳᖅ ᐊᕐᕌᒍᓄᑦ 2011ᒥᑦ 2016−ᒧᑦ. ᐃᓚᖓᑦ 6 ᐃᓂᒋᔭᐅᔪᑦ 
ᐱᓕᕆᕝᕕᐅᔭᕆᐊᖃᖅᖢᑎᒃ ᓇᓗᓇᐃᔭᖅᑕᐅᓯᒪᓪᓗᑎᒃ ᑕᕝᕙᓂ ᐱᓕᕆᓂᐅᓂᐊᖅᑐᒥ 
ᐅᓇᐅᓚᐅᖅᐳᖅ, ᐱᐅᓯᒋᐊᖅᑎᓪᓗᒍ ᒪᓕᒃᑎᑦᑎᓂᕐᒧᑦ ᐊᑐᖅᑎᑦᑎᓪᓚᕆᖕᓂᐅᕙᒃᑐᖅ [6]. 
ᓯᕗᒻᒧᐊᖅᐸᓪᓕᐊᔪᒪᓂᕐᒧᑦ ᑕᒪᑐᒪᓂ ᑐᕌᕆᔭᐅᔪᒥ, 20162017ᖑᑎᓪᓗᒍ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᐊᖃᓚᐅᖅᐳᑦ ᐅᑯᓄᖓ ᐱᓕᕆᐊᖑᔪᓄᑦ: 

 ᓄᓇᕗᒻᒥ ᑕᕝᕚᑭᒧᑦ ᐃᓕᓐᓂᐊᖅᑎᑦᑎᓂᕐᒧᑦ ᒪᓕᒃᑎᑦᑎᓂᕐᒧᓪᓗ ᐱᓕᕆᐊᖑᕙᒃᑐᖅ 
(TECP−ᖑᓂᕋᖅᑕᐅᒋᓪᓗᓂ); ᐊᒻᒪᓗ 

                                                            
3 ᓄᓇᕗᒻᒥ ᑕᕝᕚᑭᓂᒃ ᓂᐅᕐᕈᑎᖃᖅᐸᒃᑐᖅ ᓂᐅᕕᕐᕕᐅᕙᒃᐳᖅ ᐊᐅᓚᓪᓗᓂ ᓄᓇᕗᒻᒥ ᐱᓯᒪᓪᓗᓂᓗ ᐊᑐᕈᓐᓇᖅᑐᒥᒃ 
ᓂᐅᕐᕈᑎᖃᕐᓂᕐᒧᑦ ᓂᐅᕐᕈᑎᖃᖅᐸᒃᑑᑉ ᐱᔪᓐᓇᐅᑎᖓᓂᒃ ᑕᐃᒪᐃᑦᑕᕆᐊᖃᖅᑎᑕᐅᑎᓪᓗᒍ ᑕᕝᕚᑭᒧᑦ 
ᑖᒃᓰᔭᖅᑎᑦᑎᕙᖕᓂᕐᒧᑦ ᐱᖁᔭᕐᒥ ᓄᓇᕗᒻᒧᑦ. 

 ᑕᕝᕚᑭ ᑕᒫᓂ ᐃᓂᖃᙱᓚᖅ (THNPHᖑᓂᖃᖅᑕᐅᒋᓪᓗᓂ) ᑭᒃᑯᑐᐃᓐᓇᒻᒪᕆᖕᓄᑦ 
ᑐᓴᐅᒪᑎᑦᑎᓂᕐᒧᑦ ᐱᓕᕆᐊᖑᔪᖅ ᐱᓕᕆᐊᖑᓂᖓ 5. 
 

 

ᓄᓇᕗᒻᒥ ᑕᕝᕚᑭᒧᑦ ᐃᓕᓐᓂᐊᖅᑎᑦᑎᓂᕐᒧᑦ ᒪᓕᒃᑎᑦᑎᓂᕐᒧᓪᓗ ᐱᓕᕆᐊᖑᕙᒃᑐᖅ 
ᑖᓐᓇ TECPᖑᓂᕋᖅᑕᐅᔪᖅ ᐱᓕᕆᐊᖑᔪᒃᓴᐅᕗᖅ ᑐᕌᒐᑎᑕᐅᓪᓗᓂ ᐱᐅᓯᒋᐊᖅᑎᑦᑎᔪᒪᓂᕐᒧᑦ 
ᑕᕝᕚᑭᒥᒃ ᓂᐅᕐᕈᑎᖃᖅᐸᒃᑐᑦ ᒪᓕᒃᐸᖕᓂᖏᓐᓂᒃ TCAᒥᒃ ᒪᓕᒃᑕᐅᔭᕆᐊᖃᖅᑐᖁᑎᖏᓐᓂᒡᓗ. 
ᑖᓐᓇ ᐱᓕᕆᐊᖑᕙᒃᑐᖅ ᐊᑐᖅᐸᒃᐳᖅ ᑲᔪᓯᕙᓪᓕᐊᖏᓐᓇᖅᐸᓪᓕᐊᔪᒥᒃ ᐊᑐᖅᑎᑦᑎᓪᓚᕆᖕᓂᕐᒧᑦ 
ᐊᑐᖅᑕᐅᕙᒃᑐᒥᒃ ᑕᒪᓐᓇ ᓴᙱᒃᑎᒋᐊᖅᑕᐅᓪᓗᓂ ᐃᓕᓐᓂᐊᕐᓂᒃᑯᑦ ᐱᓕᕆᖃᑎᖃᕐᓂᕐᒥᓄᓪᓗ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᒃ.  ᑕᒪᕐᒥᑦᑎᐊᖅ ᓂᐅᕐᕈᑎᖃᖅᐸᒃᑐᑦ 
ᐱᑎᑕᐅᓯᒪᕗᑦ ᓈᒻᒪᒃᑐᓂᒃ ᐃᓕᓐᓂᐊᖅᑎᑕᐅᓂᕐᒥᒃ ᐱᓕᕆᖃᑎᒋᔭᐅᓂᕐᒥᒡᓗ ᑕᒪᒃᑯᐊᓗ 
ᐱᓕᕆᔭᐅᓪᓚᑦᑖᕐᓂᐊᖅᑐᑦ ᑕᕝᕚᑭᒥᒃ ᖃᐅᔨᓴᖅᓯᓃᑦ ᐱᒋᐊᖅᑕᐅᓯᒪᓕᖅᖢᑎᒃ.  

 

ᐱᓕᕆᐊᖑᓂᖓ I(20142015) ᐋᖅᑭᒃᓱᐃᓂᖅ ᑕᕝᕚᑭᒧᑦ ᐃᓕᓐᓂᐊᖅᑎᑦᑎᓂᕐᒥᒃ 
ᐱᓕᕆᖃᑎᖃᕐᓂᕐᒧᓪᓗ ᐊᔪᕈᓐᓃᖅᓴᖅᑎᑦᑎᓂᕐᒧᑦ ᐊᑐᖅᑕᐅᖃᑦᑕᕋᔭᖅᑐᓂᒃ  
20142015−ᒥ ᓄᓇᕗᒻᒧᑦ ᑕᕝᕚᑭᒥᒃ ᓂᐅᕐᕈᑎᖃᖅᐸᖕᓂᕐᒧᑦ ᐊᑐᖅᑕᐅᖃᑦᑕᕋᔭᖅᑐᑦ 
ᐋᖅᑭᒃᓱᖅᑕᐅᓚᐅᖅᐳᑦ. ᐱᖁᑏᑦ ᑕᕝᕙᓂ ᐱᓕᕆᔾᔪᑎᓃᑦᑐᑦ ᐱᑎᑦᑎᓚᐅᖅᐳᑦ ᓂᐅᕐᕈᑎᖃᖅᐸᒃᑐᓂᒃ 
ᐊᑐᖅᑕᐅᑦᑎᐊᕈᓐᓇᖅᑐᓂᒃ ᐊᑕᖏᑦᑎᐊᕐᓗᒍ ᒪᓕᑦᑎᐊᕈᒪᓂᕐᒧᑦ TCAᒧᑦ 
ᒪᓕᒋᐊᖃᖅᑐᖁᑎᖏᓐᓄᓪᓗ. ᑕᒪᕐᒥᑦᑎᐊ ᐱᖁᑏᑦ ᓴᓇᔭᐅᓚᐅᖅᐳᑦ ᑎᓴᒪᓄᑦ ᐅᖃᐅᓯᕐᓄᑦ 
ᐃᓕᓴᕆᔭᐅᓯᒪᔪᓄᑦ ᓄᓇᕗᒻᒥ.  
 

ᐱᓕᕆᐊᖑᓂᖓ II (20152016) ᑲᔪᓯᑎᑦᑎᓂᖅ ᑕᕝᕚᑭᒧᑦ ᐃᓕᓐᓂᐊᖅᑎᑦᑎᓂᕐᒧᑦ 
ᐱᓕᕆᖃᑎᖃᕐᓂᕐᒧᓪᓗ ᐊᔪᕈᓐᓃᖅᓴᖅᑎᑦᑎᓂᕐᒥᒃ  
ᐊᕐᕌᒍᑕᒫᖅᓯᐅᑎᒥᒃ ᑕᕝᕙᑭᒥᒃ ᓂᐅᕐᕈᑎᖃᖅᐸᖕᓂᕐᒧᑦ ᖃᐅᔨᓴᖅᓯᓂᕐᒥᒃ 
(TRS−ᖑᓂᕋᖅᑕᐅᒋᓪᓗᓂ) ᐋᖅᑭᒃᓯᔪᖃᓚᐅᖅᑐᖅ. ᐱᔾᔪᑎᒋᔭᖓ ᖃᐅᔨᓴᕐᓂᕆᔭᐅᔫᑉ 
ᓇᐅᑦᑎᖅᓱᖅᓯᔪᒪᓂᐅᓚᐅᖅᐳᖅ ᑕᕝᕚᑭᒥᒃ ᓂᐅᕐᕈᑎᖃᖅᑏᑦ ᖃᐅᔨᒪᓂᕆᔭᖏᓐᓂᒃ TCA−ᒥᒃ 
ᖃᖓᙳᖅᐸᓪᓕᐊᓂᖓᓄᑦ. ᓯᕗᓂᖓᓂ TECP−ᒧᑦ ᐱᓕᕆᔪᖃᓚᐅᖅᑳᖅᑎᓐᓇᒍ, ᓯᕗᓪᓕᖅᐹᖅ 
ᖃᐅᔨᓴᕐᓂᕆᔭᐅᔪᖅ ᓇᒃᓯᐅᔾᔭᐅᓚᐅᖅᐳᖅ ᑕᒪᐃᓐᓄᑦ ᓄᓇᕗᒻᒥ ᑕᕝᕚᑭᒥᒃ ᓂᐅᕐᕈᑎᖃᖅᐸᒃᑐᓄᑦ 
ᐊᐅᔭᐅᑎᓪᓗᒍ 2015−ᒥ ᐋᖅᑭᒃᓯᒪᓕᖅᑎᑦᑎᔪᒪᓪᓗᑎᒃ ᐱᒋᐊᕐᕕᐅᖃᑦᑕᕐᓂᐊᖅᑐᒥᒃ. 
 

ᐅᑐᐱᕆ 2015−ᒥ ᐊᕙᑎᓕᕆᓂᕐᒧᑦ ᖃᓄᐃᙱᑦᑎᐊᕈᓐᓴᕐᓂᕐᒧᑦ ᐱᓕᕆᔩᑦ 
(EHO−ᖑᓂᕋᖅᑕᐅᒋᓪᓗᑎᒃ) ᐊᔪᕈᓐᓃᖅᓴᖅᑎᑕᐅᓚᐅᖅᐳᑦ  ᐊᑐᕐᓂᕐᒥᒃ ᑕᕝᕚᑭᒥᒃ 
ᓂᐅᕐᕈᑎᖃᖅᐸᖕᓂᕐᒧᑦ ᐱᓕᕆᔾᔪᑕᐅᕙᒃᑐᓂᒃ. 2016 ᐊᑐᖅᑐᓕᒫᖑᑎᓪᓗᒍ EHO−ᒋᔭᐅᔪᑦ 

ᐱᑎᑦᑎᓚᐅᖅᐳᑦ ᑕᐃᑲᓂᒻᒪᕆᒃ ᐃᓕᓐᓂᐊᖅᑎᑦᑎᓂᕐᒧᑦ ᐱᓕᕆᖃᑎᒌᖕᓂᕐᓂᒃ ᐊᐅᓚᑦᑎᔨᐅᓂᕐᒧᑦ 
ᐃᖅᑲᓇᐃᔭᖅᑎᒋᔭᐅᔪᓄᑦ ᑕᒪᐃᓐᓂ 93−ᓂ ᓄᓇᕗᒻᒥ ᑕᕝᕚᑭᒥᒃ ᓂᐅᕐᕈᑎᖃᖅᐸᒃᑐᓄᑦ. 
 

ᕕᕗᐊᖃᕆ 2016−ᖑᑎᓪᓗᒍ ᑕᒪᕐᒥᑦᑎᐊᖅ ᐅᑭᐅᖅᑕᖅᑐᒥ ᐊᕕᒃᓯᒪᓂᕐᒥ EHO−ᒋᔭᐅᔪᓕᒫᖅ 
ᐃᓂᑖᖅᑎᑕᐅᓚᐅᖅᐳᑦ “ᖃᐅᔨᓴᖅᑎᙳᖅᑎᑕᐅᓪᓄᑎᒃ” TCA ᐊᑖᒍᑦ. ᑎᑎᕋᖅᓯᒪᓂᖓ 
ᐱᔪᓐᓇᖅᑎᑦᑎᔪᖅ ᑕᒪᑐᒥᖓ ᐃᓂᑖᖅᑎᑦᑎᓂᕐᒥᒃ  ᐃᒪᓐᓇᐃᓕᖓᕗᖅ: 

ᖃᐅᔨᓇᓱᒃᑏᑦ  

(1) ᒥᓂᔅᑕᒋᔭᐅᔪᖅ ᐃᓂᑖᖅᑎᑦᑎᑐᐃᓐᓇᕆᐊᖃᖅᐳᖅ ᐃᓄᖕᓂᒃ 
ᐃᓅᖃᑎᒌᓂᒡᓘᓐᓃᑦ  ᖃᐅᔨᓴᖅᑎᐅᓕᖅᑎᓪᓗᒋᑦ ᐱᔾᔪᑎᖃᕐᓗᑎᒃ ᑖᔅᓱᒥᖓ 
ᐱᖁᔭᕐᒥᒃ. 

 

ᑭᖑᓪᓕᖅᐹᖓ ᐱᓕᕆᐊᖑᓂᖓᑕ (20162017): ᐱᕙᒌᔭᕐᓂᖅ ᑕᕝᕚᑭᒥᒃ 
ᓂᐅᕐᕈᑎᖃᖅᐸᓂᕐᒧᑦ ᖃᐅᔨᓴᕐᓂᕆᔭᐅᔪᓄᑦ 
ᐊᐃᑉᐸᖓ TRS−ᒋᔭᐅᔪᖅ ᑐᓂᐅᖅᑲᐅᑕᐅᓚᐅᖅᐳᖅ ᓄᓇᕗᒻᒥ ᑕᕝᕚᑭᒥᒃ ᓂᐅᕐᕈᑎᖃᖅᐸᒃᑐᓄᑦ 
ᐊᐅᔭᐅᑎᓪᓗᒍ 2016−ᒥ. ᖃᐅᔨᔭᐅᔪᑦ ᖃᐅᔨᓴᕐᓂᕆᔭᐅᔪᒥ ᓇᓗᓇᕈᓐᓃᖅᑎᑦᑎᓚᐅᖅᐳᑦ ᐅᑯᓂᖓ: 

 9.1%−ᒋᔭᖏᑦ ᓂᐅᕐᕈᑎᖃᖅᐸᒃᑐᑦ ᐅᖃᐅᓯᖃᓚᐅᖅᐳᑦ ᓇᓗᓇᐃᒃᑯᑕᖃᙱᓐᓂᕐᒥᓂᒃ 
ᑕᒪᑐᒧᖓ 3 −ᒦᑕᓄᑦ ᐊᕙᓗᖓᓄᒃ ᑖᔅᓱᒪ ᐃᓂᐅᑉ ᐃᓯᕐᕕᖓᑕ, ᑖᓐᓇ 
ᐅᓄᕈᓐᓃᕆᐊᖅᓯᒪᓪᓗᓂ 42.8%ᒥᒃ ᐊᕐᕌᓂᐅᓚᐅᖅᑑᑉ TRS−ᒋᔭᖓᓂᑦ. 

 12.1%ᒋᔭᖏᑦ ᓂᐅᕐᕈᑎᖃᖅᐸᒃᑐᑦ ᐅᖃᐅᓯᖃᓚᐅᖅᐳᑦ ᐃᖅᑲᓇᐃᔭᖅᑎᖏᒡᒎᖅ 
ᐃᒪᓐᓇᐃᓕᖓᑐᐃᓐᓇᓚᐅᖅᑐᑦ, “ᐃᓚᐃᓐᓇᖓᒍᑦ ᖃᐅᔨᒪᓂᖃᖅᖢᑎᒃ” ᓄᓇᕗᒻᒥᐅᑦ 
ᑕᕝᕚᑭᒧᑦ ᐱᖁᔭᕆᔭᖏᓐᓄᑦ ᑕᒪᓐᓇ ᐅᓄᕈᓐᓃᕆᐊᖅᓯᒪᓪᓗᓂ 14.8%−ᒥᒃ 
ᐊᕐᕌᓂᐅᓚᐅᖅᑑᑉ TRS−ᒋᓚᐅᖅᑕᖓᓄᑦ; ᐊᒻᒪᓗ 

 97.0%ᒋᔭᖏᑦ ᓂᐅᕐᕈᑎᖃᖅᐸᒃᑐᑦ ᐅᖃᐅᓯᖃᓚᐅᖅᐳᑦ ᐊᔪᕈᓐᓃᖅᓴᖅᑎᑦᑎᕙᖕᓂᕐᒥᓂᒃ 
ᐃᖅᑲᓇᐃᔭᖅᑎᒋᔭᒥᓂᒃ ᑲᔪᓯᐊᔾᔪᑕᐅᕙᒃᑐᓄᑦ ᒪᓕᒐᕐᒥᒃ ᓱᕋᐃᙱᓪᓗᓂ 
ᓂᐅᕐᕈᑎᖃᖅᐸᖕᓂᕐᒥᒃ ᑕᕝᕚᑭᒥᒃ, ᑕᒪᓐᓇ ᐅᓄᖅᓯᒋᐊᖅᓯᒪᓪᓗᓂ 0.8%ᒥᒃ 
ᐊᕐᕌᓂᐅᓚᐅᖅᑑᑉ TRS−ᓚᐅᖅᑕᖓᓂᑦ. 

ᐊᔾᔨᒌᙱᓐᓂᕆᔭᖏᑦ ᑕᒪᒃᑯᓇᓂ ᐊᕐᕌᒍᑕᒫᑦ ᖃᐅᔨᓴᕐᓂᕆᔭᐅᕙᒃᑐᓂ ᓇᓗᓇᕈᓐᓃᖅᑎᑦᑎᕗᑦ 
ᑕᒪᒃᑯᐊ EHO−ᒧᑦ ᐊᔪᕕᕈᓐᓃᖅᓴᖅᐸᖕᓂᕐᒧᑦ ᐱᓕᕆᐊᖑᕙᒃᑐᑦ ᐱᐅᔪᒃᑯᑦ ᐊᒃᑐᓯᓗᑎᒃ 
ᐊᑐᖅᑎᑦᑎᓕᖅᐸᖕᓂᖏᓐᓂᒃ ᑕᕝᕚᑭᒥᒃ ᓂᐅᕐᕈᑎᖃᖅᐸᖕᓂᕐᒧᑦ ᐃᓕᖅᑯᓯᕆᔭᐅᕙᒃᑐᓂᒃ 
ᒪᓕᖕᓂᐊᕐᓗᑎᒃ TCA−ᒋᔭᐅᔪᒥᒃ. 
  
ᑎᑎᕋᖅᓯᒪᔪᓂᒃ ᐊᐅᓚᑦᑎᕝᕕᖃᖅᐸᖕᓂᕐᒧᑦ ᐊᑐᖅᑕᐅᕙᒃᑐᑦ ᐱᔭᐅᓚᐅᖅᐳᑦ ᓇᓗᙱᑦᑎᕈᓚᓂᕐᒧᑦ 
ᐊᔾᔨᒌᒃᑎᑦᑎᒐᓗᐊᕐᒪᖔᑕ ᑲᑎᖅᓯᔪᖃᖅᐸᓪᓕᐊᓂᖓᓂ ᑐᓴᖅᑕᐅᔪᒃᓴᓂᒃ ᖄᒃᑲᓐᓂᐊᒍᑦ TCA−ᒧᑦ 
ᐃᓕᓐᓂᐊᕐᓂᕐᒧᑦ ᐱᓕᕆᖃᑎᒌᖕᓂᕐᓂ ᓯᕗᓂᒃᓴᒥᓗ ᑕᕝᕚᑭᒧᑦ ᖃᐅᔨᓴᕐᓂᕆᔭᐅᔪᒫᖅᑐᓂ. ᐅᑐᐱᕆ 
2016−ᖑᑎᓪᓗᒍ ᑕᒪᕐᒥᑦᑎᐊᖅ EHO−ᒋᔭᐅᔪᑦ ᐱᑎᑕᐅᓚᐅᖅᐳᑦ ᐊᔪᕈᓐᓃᖅᓴᕐᓂᕐᒥᒃ 

ᐊᔪᕈᓐᓃᖅᑕᐅᕙᒃᑐᓂᒃ ᖃᐅᔨᒪᓂᕆᔭᐅᔪᒥᒡᓗ ᐱᔭᐅᓯᒪᔭᕆᐊᓕᖕᓂᒃ ᑲᔪᓯᑎᑦᑎᓂᐊᕐᓗᓂ ᑕᕝᕚᑭᒧᑦ 
ᓂᐅᕐᕈᑎᖃᖅᐸᖕᓂᕐᒧᑦ ᖃᐅᔨᓴᕐᓂᕆᔭᐅᔪᓂᒃ. ᐱᓕᕆᐊᖑᔪᑦ ᐃᓚᖃᓚᐅᖅᐳᑦ ᐅᑯᓂᖓ: 

 ᐊᔪᕈᓐᓃᖅᓴᕐᓂᖅ ᐊᑐᕐᓂᕐᒥᒃ ᑎᑎᕋᖅᓯᒪᔪᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᕙᒃᑐᓂᒃ: 
 ᑕᕝᕚᑭᒥᒃ ᖃᐅᔨᓴᖅᓯᓂᕐᒧᑦ ᒪᓕᒃᑕᐅᕙᓪᓕᐊᕙᒃᑐᑦ; 
 ᒪᓕᒃᓯᙱᓐᓂᕐᒧᑦ ᖃᐅᔨᒋᐊᕐᕕᖃᒃᑲᓐᓂᕐᓂᖅ; ᐊᒻᒪᓗ 

 ᐊᐅᓚᑦᑎᓂᖅ ᑭᒃᑯᑐᐃᓐᓇᓄᑦ ᐅᖃᐱᓘᑕᐅᕙᒃᑐᓂᒃ ᐱᔾᔪᑎᖃᕐᓗᑎᒃ TCAᒧᑦ 
ᒪᓕᒃᑐᖃᙱᓐᓂᖓᓄᑦ. 

 

TECP−ᒧᑦ ᐊᑐᐊᒐᕐᓄᑦ ᑲᔪᓯᑎᑦᑎᓂᕐᒧᓪᓗ ᒪᒃᐱᖅᑐᒐᖅ ᓯᕗᓪᓕᖅᐹᖅᓯᐅᑎᖓ 
ᐋᖅᑭᒃᓱᖅᑕᐅᓚᐅᖅᐳᖅ. ᑖᓐᓇ ᒪᒃᐱᖅᑐᒐᖅ ᑐᕌᒐᖃᖅᑎᑕᐅᓚᐅᖅᐳᖅ ᐃᑲᔪᕈᑕᐅᔪᒪᓪᓗᓂ 
EHO−ᓂᒃ ᓇᓗᓇᐃᔭᐃᓗᓂ ᐱᔭᒃᓴᖏᓐᓂᒃ ᑲᔪᓯᑎᑦᑎᔪᒪᓪᓗᓂ TECP−ᒥᒃ. ᐊᔾᔨᒌᒃᑎᑦᑎᓂᖅ 
ᐊᑕᐅᓰᓐᓇᒃᑰᖅᑎᑦᑎᓂᕐᓗ ᐊᑐᕐᓂᖅ ᑖᔅᓱᒥᖓ ᒪᒃᐱᖅᑐᒐᕐᒥᒃ ᐃᑲᔪᖅᑐᐃᓂᐊᖅᐳᖅ ᓯᕗᓂᒃᓴᒥ 
TCA−ᒧᑦ ᒪᓕᖕᓂᕐᒥᒃ ᐋᖅᑭᓱᐃᓗᑎᒡᓗ ᓴᙱᔪᓂᒃ ᐱᓕᕆᖃᑎᖃᖅᐸᖕᓂᕐᒧᑦ 
ᐱᓕᕆᖃᑎᒌᖕᓂᕆᔭᐅᕙᒃᑐᓂᒃ ᑕᒪᒃᑯᓄᖓ ᑕᕝᕚᑭᒥᒃ ᓂᐅᕐᕈᑎᖃᖅᐸᒃᑐᓄᑦ, EHO−ᓄᑦ 
ᓄᓇᓕᖕᒥᐅᓄᓪᓗ ᐱᖃᖃᑕᐅᔪᓄᑦ. 
 

 

ᑕᕝᕚᑭ ᑕᒫᓂ ᐃᓂᖃᙱᓚᖅ, ᐱᓕᕆᐊᖑᓂᖓ 5 
ᑕᒪᓐᓇ THNPHᖑᓂᕋᖅᑕᐅᔪᖅ ᑭᒃᑯᑐᐃᓐᓇᓄᑦ ᑐᓴᐅᒪᑎᑦᑎᓂᕐᒧᑦ ᐱᓕᕆᐊᖑᔪᖅ 
ᐱᒋᐊᓚᐅᖅᓯᒪᕗᖅ 2011−ᖑᑎᓪᓗᒍ ᐱᒋᐊᖅᑎᑕᐅᓂᖃᖅᖢᓂ TRFA−ᑯᓐᓂᑦ. ᑕᒪᓐᓇ 
ᐱᓕᕆᐊᖑᔪᖅ ᐃᓚᓕᐅᑎᑦᑎᓯᒪᓚᐅᖅᐳᖅ ᖃᔅᓯᑲᓪᓚᖕᓂᒃ ᑐᕌᕆᔭᐅᔪᓂᒃ ᐊᕐᕌᒍᓂ 
ᐊᑐᓕᖅᑎᑕᐅᕝᕕᒋᔭᒥᓂ; ᑕᒪᒃᑯᐊᓗ ᐊᑐᓂᒃ ᒪᓕᑦᑎᐊᖅᖢᑎᒃ ᐊᑐᖅᑕᐅᔭᕆᐊᓕᖕᒥ 
ᖃᓪᓕᖃᑦᑕᐅᑎᔪᓂ ᑐᕌᕆᔭᐅᔪᓂ. 
 

ᑭᒃᑯᑐᐃᓐᓇᐃᑦ ᒪᓕᖕᓂᖏᓐᓂᒃ TCA−ᒥᒃ ᑐᕌᕋᕆᔭᐅᓚᐅᖅᐳᖅ ᐱᓕᕆᐊᖑᔪᒥ 5−ᒥ ᑖᒃᑯᓇᓂ 
THNPH−ᓂ. ᑕᒪᓐᓇ ᐱᓕᕆᐊᖑᓂᖓ ᐊᕕᒃᑕᐅᓚᐅᖅᐳᖅ ᒪᒃᕈᐃᓕᔭᐅᓪᓗᓂ ᑖᒃᑯᐊᓪᓗ 
ᐅᔾᔨᕐᓇᖅᓯᑎᑕᐅᓚᐅᖅᖢᑎᒃ ᐃᒪᓐᓇ, “ᐅᖃᓪᓚᒋᑦ” 20152016−ᒥ ᐊᒻᒪᓗ, “ᑲᔪᓯᓂᖃᕆᑦ 
ᐊᓯᐊᓄᑦ ᐱᐅᓂᖅᓴᒧᑦ 20162017−ᒥ. ᑕᒪᕐᒥᑦᑎᐊᖅ THNPH−ᒧᑦ ᐱᓕᕆᐊᖑᓂᖓᓄᑦ 5−ᒥ 
ᐱᓕᕆᔾᔪᑏᑦ, ᐋᖅᑭᒃᓱᖅᑕᐅᓯᒪᓪᓗᑎᒃ ᑭᒃᑯᑐᐃᓐᓇᓄᑦ ᑐᓂᐅᖅᑲᖅᑕᐅᔪᒃᓴᐅᑕᐅᓪᓗᑎᒃ, 
ᒪᓂᒪᑎᑕᐅᓚᐅᖅᐳᑦ ᑎᓴᒪᓄᑦ ᐃᓕᓴᕆᔭᐅᓯᒪᔪᓄᑦ ᐅᖃᐅᒥᕐᓄᑦ ᓄᓇᕗᒻᒥ. 
 

ᐃᓚᖓ I (20152016): ᐅᖃᓪᓚᒡᓗᑎᑦ 
ᑐᕌᕆᔭᐅᔪᖅ ᑕᕝᕙᓂ, “ᐅᖃᓪᓚᒡᓗᑎᑦ” ᐊᖏᒡᓕᒋᐸᖅᑎᑦᑎᔪᒪᓂᐅᓚᐅᖅᐳᖅ ᑭᒃᑯᑐᐃᓐᓇᐃᑦ 
ᖃᐅᔨᒪᓂᕆᔭᖏᓐᓂᒃ ᓱᐴᖅᑐᖅᑕᐃᓕᕝᕕᐅᕙᒃᑐᑦ ᑭᒡᓕᖏᓐᓂᒃ ᐃᓯᕐᕖᑦ 

ᐊᓂᕝᕖᓪᓘᓐᓃᑦᖃᓂᒋᔭᖏᓐᓂ ᑭᒃᑯᑐᐃᓐᓇᓄᑦ ᐃᓂᒋᔭᐅᕙᒃᑐᓄᑦ ᐃᓕᓐᓂᐊᕐᕕᖕᓄᓪᓗ. 
ᑐᓴᖅᑕᐅᔪᒃᓴᐅᑎᑕᐅᓚᐅᖅᑐᖅ ᐅᓇᐅᓚᐅᖅᐳᖅ, “ᐅᖃᐅᓯᖃᕆᑦ ᓱᐴᖅᑐᖅᑑᑉ ᐳᔫᖅᑎᑉᐸᒃᑕᖓᓄᑦ” 
ᐊᒻᒪᓗ “ᓱᐴᖅᑐᓚᐅᙱᓐᓂᕐᓂ ᐊᓪᓗᕐᓗᑎᑦ ᐱᖓᓱᓂᒃ ᐊᓪᓗᕐᔪᐊᕐᓂᕐᓂᒃ ᐃᓯᕐᕕᖕᒥᑦ 
[ᐅᕝᕙᓘᓐᓃᑦ] 15−ᓂᒃ ᐊᓪᓗᕐᔪᐊᕐᓂᕐᓂᒃ ᐃᓕᓐᓂᐊᕐᕕᖕᒥᑦ”. 
 

TCA−ᒧᑦ ᒪᓕᒐᓕᕆᓂᖅ ᓇᓗᓇᐃᔭᐃᓪᓗᓂ ᑕᒪᒃᑯᓂᖓ ᐅᖓᓯᒋᔭᕆᐊᖃᕐᓂᕐᓄᑦ 
ᐃᒪᓐᓇᐃᓕᖓᕗᑦ: 

ᓱᐴᖅᑐᖅᑎᑦᑎᑦᑕᐃᓕᒪᓂᖅ ᑭᒃᑯᑐᐃᓐᓇᓄᑦ ᐃᓂᒋᔭᐅᕙᒃᑐᓂᒃ 
14.  (1) ᑭᓇᑐᐃᓐᓇᑦᑎᐊᖅ ᐃᓄᒃ ᓱᐴᖅᑐᖃᑦᑕᔾᔮᙱᓚᖅ ᑭᒃᑯᑐᐃᓐᓇᓄᑦ 

ᐃᓂᒋᔭᐅᕙᒃᑐᒥ ᖃᔅᓯᑲᓪᓚᖕᓄᑦ ᐊᖏᕐᕋᕆᔭᐅᕙᒃᑐᒥ ᐃᓂᒋᔭᐅᔪᒥᓘᓐᓃᑦ 
ᓇᓕᐊᖕᓂᑐᐃᓐᓇᕐᓘᓐᓃᑦ ᑭᒃᑯᑐᐃᓐᓇᓄᑦ ᐃᓂᒋᔭᐅᕙᒃᑐᒥ, ᐅᕝᕙᓘᓐᓃᑦ, 
ᐱᖓᓱᓂᒃ ᒦᑕᓂᒃ ᐊᕙᓗᐊᓂ ᐃᓯᕝᕕᐅᕙᒃᑑᑉ ᐊᓂᕝᕕᐅᕙᒃᑑᓪᓘᓐᓃᑦ 
ᑭᒃᑯᑐᐃᓐᓇᓄᑦ ᐃᓂᒋᔭᐅᕙᒃᑐᒥ ᐱᑕᖃᕋᓗᐊᖅᐸᑦ ᐱᑕᖃᙱᒃᑲᓗᐊᕐᐸᓪᓘᓐᓃᑦ 
ᓇᓗᓇᐃᒃᑯᑕᕐᒥᒃ ᓱᐴᖅᑐᖅᑐᖃᖅᑕᐅᓕᓂᕋᐃᔪᒥᒃ.  
 

ᓱᐴᖅᑐᕐᓂᖅ ᐃᓕᓐᓂᐊᕖᑦ ᖃᓂᒋᔭᖏᓐᓂ 

(3) ᑭᓇᑐᐃᓐᓇᑦᑎᐊᖅ ᓱᐴᖅᑐᖃᑦᑕᔾᔮᙱᓚᖅ 15 ᒦᑕᓂᒃ ᖃᓂᒋᔮᓂ 
ᓇᓕᐊᑐᐃᓐᓇᖅ ᐃᓯᕝᕕᐅᕙᒃᑑᑉ ᐊᓂᕝᕕᐅᕙᒃᑑᓪᓘᓐᓃᑦ ᐃᓕᓐᓂᐊᕐᕕᖕᒥᑦ.  
 

“ᐅᖃᐅᓯᖃᕆᑦ” ᐃᓚᖃᓚᐅᖅᐳᖅ ᐅᑯᓂᖓ ᐊᑐᖅᑎᑦᑎᓂᕐᒧᑦ ᐊᑐᖅᑕᐅᔪᓐᓇᖅᑐᓂᒃ: 
 ᐱᕙᓪᓕᐊᔪᓄᑦ ᒪᒃᐱᖅᑐᒐᕆᔭᐅᔪᓂ ᒪᓂᓴᐅᓯᐅᕐᓂᖅ; 
 ᓈᓚᐅᑎᒃᑯᑦ ᒪᓂᓴᐅᓯᐅᕐᓂᖅ: 
 ᐊᑭᓐᓇᒥᐅᑕᑎᒍᑦ; 
 ᑭᒃᑯᑐᐃᓐᓇᓂᒃ ᑐᓴᐅᒪᑎᑦᑎᓂᕐᒧᑦ ᐃᓕᔭᐅᕙᒃᑐᑎᒍᑦ ᐊᑐᕆᐊᓖᓪᓗ ᑎᑎᕋᐅᔭᖅᓯᒪᔪᑦ; 
 Powerpoint−ᑯᑦ ᐅᓂᒃᑲᐅᓯᖃᕐᓂᖅ; ᐊᒻᒪᓗ 

 ᐃᑭᐊᖅᑭᕕᐅᑉ ᐃᓗᓕᖏᑎᒍᑦ. 
 

ᐱᒋᐊᓪᓚᑦᑖᖅᑎᑕᐅᓂᖓ ᐆᒪ, ᐅᖃᐅᓯᖃᕆᑦ ᑲᔪᓯᑎᑕᐅᓚᐅᖅᐳᖅ ᐱᓇᓱᐊᕈᓯᖓᓂ ᔭᓄᐊᕆ 17, 
2016−ᒥ ᐅᓇ, ᑲᓇᑕᓕᒫᒥ ᓱᐴᖅᑐᙱᓐᓂᕐᒧᑦ ᐱᓇᓱᐊᕈᓯᒋᔭᐅᔪᒥ (NNSW−ᒥ).  
 

ᐃᓚᖓ II (20162017): ᐊᓂᒍᖅᑎᑦᑎᓗᑎᑦ ᐱᐅᓂᖅᓴᒧᐊᕐᓗᑎᑦ 
ᑐᕌᕆᔭᐅᓪᓗᐊᑕᖅᑐᖅ ᑕᕝᕙᓂ, “ᐊᓂᒍᖅᑎᑦᑎᓗᑎᑦ ᐱᐅᓂᖅᓴᒧᐊᕐᓗᑎᑦ” 
ᑲᒪᓇᕈᓐᓃᖅᑎᑦᑎᓂᐅᓚᐅᖅᐳᖅ ᐅᑭᐅᑭᓗᐊᖅᑐᑦ ᐱᓕᖅᐸᖕᓂᖏᓐᓂᒃ ᑕᕝᕚᑭᒥᒃ ᐃᓐᓇᕐᓂᑦ, 
ᐃᒪᓐᓇᓗ ᖃᐅᔨᒪᔭᐅᓪᓗᓂ, ᑭᒃᑯᑐᐃᓐᓇᓂᑦ ᐱᕝᕕᐅᕙᖕᓂᖏᓐᓂᒃ ᑕᕝᕚᑭᒥᒃ. ᐊᐃᑉᐸᖓ 
ᑐᕌᔭᐅᔪᖅ ᐊᖏᒡᓕᒋᐊᖅᑎᑦᑎᔪᒪᓂᐅᓚᐅᖅᐳᖅ ᑭᒃᑯᑐᐃᓐᓇᐃᑦ ᖃᐅᔨᒪᓂᕆᔭᖓᓂᒃ ᒪᓕᒐᕐᒥᒃ 
ᓱᕋᐃᓗᓂ ᐱᑎᑦᑎᖃᑦᑕᕐᓂᖅ ᑕᕝᕚᑭᒥᒃ ᑕᒪᒃᑯᓄᖓ ᐅᑭᐅᑭᓗᐊᖅᑐᓄᑦ. ᐅᖃᐅᓯᐅᔪᖅ 

ᐅᓇᐅᓚᐅᖅᐳᖅ , ᐊᓂᒍᖅᑎᑦᑎᒋᑦ ᐱᐅᓂᖅᓴᒧᐊᕐᓗᑎᑦ ᑐᓂᓯᖃᑦᑕᙱᓐᓂᒃᑯᑦ ᑕᕝᕚᑭᒥᒃ 
ᓄᑕᖅᑲᓄᑦ”. 
 

 

TCA−ᖑᓂᕋᖅᑕᐅᔪᕐᒧᑦ ᐱᖁᔭᓕᕆᓂᖅ ᐊᔪᖅᑎᑦᑎᓂᕐᒥᒃ ᐱᑎᑦᑎᖃᑦᑕᕐᓂᕐᒥᒃ ᑕᕝᕚᑭᒥᒃ 
ᐅᑭᐅᑭᓗᐊᖅᑐᓄᑦ  ᐃᒪᐃᓕᖓᕗᖅ: 

ᓂᐅᕐᕈᑎᖃᕐᓂᖅ ᐱᑎᑦᑎᖃᑦᑕᕐᓂᕐᓘᓐᓃᑦ ᐃᓄᖕᓄᑦ ᐊᕐᕌᒍᓕᖕᓄᑦ 19 ᑐᖔᓂ 

3. (1) ᑭᓇᑐᐃᓐᓇᑦᑎᐊᖅ ᐃᓄᒃ ᓂᐅᕐᕈᑎᖃᖃᑦᑕᔾᔮᙱᓚᖅ 
ᐱᑎᑦᑎᖃᑦᑕᔾᔮᙱᓚᕐᓘᓐᓃᑦ ᓂᐅᕐᕈᑎᖃᕈᒪᖃᑦᑕᔾᔮᙱᓚᕐᓘᓐᓃᑦ 
ᐱᑎᑦᑎᖃᑦᑕᔾᔮᙱᓚᕐᓘᓐᓃᑦ ᑕᕝᕚᑭᒥᒃ ᐃᓄᖕᒧᒃ ᐊᕐᕌᒍᓕᖕᒧᑦ 19 ᑐᖔᓂ 

 

ᐅᑯᐊ ᐱᓕᕆᔾᔪᑏᑦ ᓴᓇᔭᐅᓚᐅᖅᐳᑦ ᐆᒧᖓ, “ᐊᓂᒍᖅᑎᑦᑎᒋᑦ ᐱᐅᓂᖅᓴᒧᐊᕐᓗᑎᑦ”: 
 ᑕᓚᕕᓴᒃᑯᑦ ᒪᓂᓴᐅᓯᐅᕐᓂᖅ; 
 ᓈᓚᐅᑎᒃᑯᑦ ᒪᓂᓴᐅᓯᐅᕐᓂᖅ: 
 ᐊᑭᓐᓇᒥᐅᑕᑎᒍᑦ; 
 ᑲᒪᔨᒋᔭᐅᕙᒃᑑᑉ ᐊᑐᕈᓐᓇᖅᑕᖏᓐᓄᑦ ᒪᓕᒃᑕᐅᕙᓪᓕᐊᕙᒃᑐᑦ;  
 ᑭᒃᑯᑐᐃᓐᓇᓂᒃ ᑐᓴᐅᒪᑎᑦᑎᓂᕐᒧᑦ ᐃᓕᔭᐅᕙᒃᑐᑎᒍᑦ ᐊᑐᕆᐊᓖᓪᓗ ᑎᑎᕋᐅᔭᖅᓯᒪᔪᑦ; 
 Powerpoint−ᑯᑦ ᐅᓂᒃᑲᐅᓯᖃᕐᓂᖅ; ᐊᒻᒪᓗ 

 ᐃᑭᐊᖅᑭᕕᐅᑉ ᐃᓗᓕᖏᑎᒍᑦ. 
 

ᓴᖅᑭᑎᑕᐅᓪᓚᑦᑖᕐᓂᖓ ᐆᒪ, ᐊᓂᒍᖅᑎᑦᑎᒋᑦ ᐱᐅᓂᖅᓴᒧᐊᕐᓗᑎᑦ” ᐱᓕᕆᐊᖑᓚᐅᖅᐳᖅ 
ᐱᓇᓱᐊᕈᓯᐊᓂ ᔭᓄᐊᕆ 1521, 2017−ᒥ NNSWᖑᓂᕋᖅᑕᐅᔪᖅ ᐊᑐᖅᑕᐅᑎᓪᓗᒍ. 
 
 

ᐃᓱᓕᓐᓂᖓ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑕᐅᑐᒐᖃᓪᓗᐊᑕᐃᓐᓇᖅᐳᑦ  
i. ᐊᔪᙱᓐᓂᕆᔭᐅᔪᓂᒃ ᐊᖏᒡᓕᕙᓪᓕᐊᑎᑦᑎᓂᕐᒥᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐱᓕᕆᔨᓪᓚᕆᒋᔭᐅᕙᒃᑐᓄᑦ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᔪᕈᓐᓃᖅᓴᖅᑎᑦᑎᔨᓂᒃ, 
ᖃᓄᐃᙱᑦᑐᓐᓇᕐᓂᕐᒧᓪᓗ ᐱᓕᕆᔨᓄᑦ ᓄᓇᕘᓕᒫᒥ; 

ii. ᐱᑎᑦᑎᑦᑕᐃᓕᒪᓂᖅ ᒪᒃᑯᒃᑐᓂᒃ ᐊᑐᓯᒋᐊᖁᙱᓪᓗᒋᑦ ᑕᕝᕚᑭᓂᒃ; 
iii. ᓴᐳᔾᔨᓯᒪᓂᖅ ᑭᒃᑯᑐᐃᓐᓇᓂᒃ ᐊᕙᑎᒥᓂᑦ ᑕᕝᕚᑭᒥᑦ ᐳᔪᕆᔭᐅᕙᒃᑐᒥᒃ; ᐊᒻᒪᓗ 

iv. ᐊᑐᖅᑕᐅᒐᔪᒃᑐᑎᒎᖅᑐᓐᓃᕐᓗᒍ ᑕᕝᕚᑭᐅᑉ ᐊᑐᖅᑕᐅᕙᖕᓂᖓ ᓄᓇᕘᓕᒫᒥ.  
 

ᐃᓗᓕᖃᐅᑦᑎᐊᖅᑐᒥᒃ ᖃᓄᐃᓕᐅᖅᓯᒪᕈᓘᔭᖅᑐᒥᒃ ᐊᑐᕋᔭᕐᓂᖅ ᐃᓚᓕᐅᔾᔨᓪᓚᕆᒡᓗᓂ ᐃᓄᐃᑦ 
ᐃᓅᖃᑎᒌᒃᐸᖕᓂᕐᒧᑦ ᐊᓐᓂᕆᔭᖏᓐᓂᒃ ᐱᒻᒪᕆᐊᓘᕗᖅ ᒥᑭᒡᓕᒋᐊᖅᑎᑦᑎᓂᐊᕐᓗᓂ 
ᐋᓐᓂᕐᓂᕆᔭᐅᓕᖅᐸᒃᑐᓂᒃ ᐊᒃᑐᐊᓂᖃᖅᖢᑎᒃ ᑕᕝᕚᑭᒥᒃ ᐊᑐᖅᐸᕐᓂᕐᒧᑦ ᓄᓇᕗᒻᒥ. 
ᑲᔪᓯᓂᖃᑦᑎᐊᕐᓂᖓ ᐊᐅᓚᓂᖓᑕ ᑲᒪᒋᔭᐅᓂᖓᓗ TCA−ᖑᓂᕋᖅᑕᐅᔫᑉ ᐱᒻᒪᕆᐊᓘᕗᖅ 

ᐃᓚᒋᔭᐅᓪᓗᓂ ᑕᒪᑐᒪᓂ ᐱᓇᔪᖕᓂᕆᔭᐅᔪᒥ. 20162017 ᐊᑐᕐᓂᓕᒫᖓᓂ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓯᕗᒻᒧᐊᖅᑎᑦᑎᖃᑦᑕᖅᓯᒪᕗᑦ ᓇᓗᙱᑦᑎᐊᕐᓂᕐᒥᒃ ᑕᒪᒃᑯᐊ 
ᑕᕝᕚᑭᒥᒃ ᓂᐅᕐᕈᑎᖃᖅᐸᒃᑐᑦ ᑭᒃᑯᑐᐃᓐᓇᐃᓪᓗ ᖃᐅᔨᒪᓂᖃᑦᑎᐊᕋᓗᐊᕐᒪᖔᑕ 
ᐱᔪᒃᓯᓂᖃᖅᖢᑎᒡᓗ ᒪᓕᒍᒪᓇᔭᕐᓂᕐᒥᒃ TCAᒋᔭᐅᔪᒥᒃ. 
 

ᓄᓇᕗᑦ ᒐᕙᒪᖓ ᐱᓕᕆᐊᖃᓪᓚᕆᒍᒪᐃᓐᓇᖅᐳᑦ ᒥᑭᒡᓕᒋᐊᖅᑎᑦᑎᔪᒪᓂᕐᒥᒃ ᑕᕝᕚᑭᒧᑦ 
ᐊᒃᑐᐊᓂᓕᖕᓂᒃ ᐋᓂᐊᕐᓂᕐᒧᑦ ᖁᐊᖅᓵᕐᓇᓕᖅᐸᒃᑐᓂᒃ ᒪᓕᖕᓂᕐᒥᒍᑦ TCA−ᒥᒃ ᐱᓗᐊᙳᐊᖅᖢᓂ 
ᐱᑎᑦᑎᑦᑕᐃᓕᒪᓂᕐᒥᑦ ᒪᒃᑯᒃᑐᓂᒃ ᑕᕝᕚᑭ ᑐᒪᓯᒋᐊᕐᓗᑎᒃ, ᑎᓕᐅᕆᓂᒃᑯᑦ 
ᐊᑐᕈᓐᓃᖅᐸᓪᓕᐊᓇᔭᕐᓂᕐᒥᒃ ᓴᐳᔾᔨᓯᒪᓂᒃᑯᓪᓗ ᑭᒃᑯᑐᐃᓐᓇᓂᒃ ᐊᕙᑎᒥᓂᑦ ᑕᕝᕚᑭᐅᑉ 
ᐳᔪᕆᕙᒃᑕᖓᓂᒃ.  

